
25.10.2017-ci il tarixə pambıq tədarükünə dair operativ məlumat

26 oktyabr 2017-ci il, cümə axşamı6
 � Dövlətin qarşıya qoyduğu vəzifələrin yerinə yetirilməsi 

üçün bu aran rayonumuzda da lazım olan bütün addımlar 
atılır. Həmin vəzifələr hələ mart ayının son günlərində, Saatlıda 
Prezident İlham Əliyevin sədrliyi ilə pambıqçılığın inkişafı 
məsələlərinə dair keçirilən respublika müşavirəsində müəyyən 
edilmişdi. Müşavirədə geniş nitqlə çıxış edən dövlət başçısı 
demişdi ki, bu gün pambıqçılığın inkişafı artıq reallıqdır və 
2016-cı il dönüş ili olmuşdur. Pambıqçılarımız 2016-cı ildə bütün 
imkanları səfərbər edərək dönüş yarada bilmişdilər. Çox ciddi 
tədbirlər görülmüş, texnika alınmış, dövlət dəstəyi göstərilmiş, 
meliorasiya işləri aparılmışdı. Nəticədə 51 min hektarda pambıq 
əkilmiş, 90 min tona yaxın məhsul götürülmüşdü. Bu isə 2015-ci 
illə müqayisədə üç dəfə çox idi. Möhtərəm Prezidentimiz 2017-ci 
ildə qarşıda daha böyük vəzifələrin dayandığını demişdir. 

Dövlət başçısının həmin 
tövsiyələrini yüksək səviyyədə həyata 
keçirən kürdəmirlilər bugünədək 
3 min tondan çox pambıq tədarük 
ediblər. Rayon icra hakimiyyətindən 
öyrəndik ki, bu il 4 min hektar sahədə 
əkilmiş pambıq məhsulunun təhvil 
verilməsi üçün emal müəssisələri 
ilə müqavilə bağlanılıb. Rayonda 
pambıq yığımına başlanılandan 
bəri “MKT İK” MMC 3111 hektar 

sahədən 2463,4 ton, “Kürdəmir kənd 
təsərrüfatı” MMC 876 hektar sahədən 
402,4 ton, fərdi qaydada 40 hektar 
sahədən 144,5 ton pambıq tədarük 
edib.

Hər gün tarlalara 6 pambıqyı-
ğan maşın çıxarılıb. Əl ilə yığıma 
2500 nəfərdən çox işçi qüvvəsi 

cəlb olunub. Rayon pambıqçıları 
hava şəraitinin törətdiyi çətinliklərə 
baxmayaraq, məhsulun tez və itkisiz 
yığılması üçün bütün qüvvələri 
səfərbərliyə alıblar.

Məlum olduğu kimi, dövlət 
başçısı pambığçılıqla bağlı olan 
bütün çıxışlarında ölkə sahibkar-
larının və fermerlərin qarşısında 
böyük vəzifələrin dayandığı-
nı söyləyir. İnanılan və etimad 

göstərilən fermerlərdən biri də 
Kürdəmirin Qarasu kəndinin sakini 
Allahverən Allahverənovdur. Onun 
ailə təsərrüfatı bu mövsümdə 25 
hektar sahədə pambıq əkib. Bildiri-
lir ki, Qarasu kəndində pambıqçılıq 
vaxtilə əsas təsərrüfat sahəsi olub. 
Uzun fasilədən sonra aqrar sektorda 

aparılan islahatlar, Prezident İlham 
Əliyevin ixracyönümlü məhsulların, 
o cümlədən pambıqçılığın inkişaf 
etdirilməsi ilə əlaqədar verdiyi tapşı-
rıq və tövsiyələr rayonda, o cümlədən, 
Qarasu kəndində də əhali tərəfindən 
böyük razılıqla qarşılanıb.

Kənd sakini, pambıqçılıq 
sahəsində zəngin təcrübəsi olan 
Allahverən kişinin ailəsi bu il əkin 
sahələrində bol “ağ qızıl” yetişdirib. 
Artıq yığımın başlanmasından xeyli 
vaxt keçsə də, məhsul yığımı hələ 
də davam etdirilir. Sahələrdən 25 
sentnerdən çox məhsul götürəcəyini 

söyləyən A. Allahverənov deyib: 
“Ailə üzvlərimizin çoxu, demək 
olar ki, işsiz idi. Bu sahənin inkişafı 
üçün həyata keçirilən tədbirlərə görə 
cənab Prezidentimizə minnətdarıq. 
İndi hamımız işləyirik. Bu il sa-
tacağımız məhsuldan yaxşı gəlir 
götürəcəyik. Dövlət dəstəyi 
ildən-ilə təsərrüfatımızı daha da 
genişləndirməyə imkan verir”.

Ancaq təkcə ailə təsərrüfatları de-
yil, ümumiyyətlə, bütün kürdəmirlilər 
pambıq yığımına səfərbər ediliblər. 
Rayon icra hakimiyyətində bildirdilər 
ki, pambıq yığımına 2500 nəfərdən 
çox işçi qüvvəsi cəlb olunub. 
Ümumiyyətlə, səsləndirilən faktlar və 
rəqəmlər dövri olaraq dəyişir. Çünki 
rayonda pambıq yığımı davam edir. 
Yenikənd, Böyük Kəngərli, Qocalı, 
Pirili, Köhünlü, Şilyan, Qarasu və 
bir sıra digər ərazi vahidlərində bol 
məhsul yetişdirilib.

Başqa bir yenilik isə ondan 
ibarətdir ki, bu ildən etibarən 
tədarük edilən xam pambıq başqa 
rayonlara deyil, rayonun Sor-Sor 

kəndi ərazisində “MKT-İK” MMC 
tərəfindən və Kənd Təsərrüfatı Nazir-
liyinin sifarişi ilə Qarabucaq qəsəbəsi 
ərazisində tikilən 2 qəbul məntəqəsinə 
təhvil verilir.

Rayonun Qarasu kənd sakini, 
pambıq istehsalçısı Əlyusif Teyyubov 
bu il 32 hektar sahədə pambıq əkib. 
Bol məhsul yetişdirdiyini bildirən 
pambıq istehsalçısı əkdiyi sahənin 
hər hektarından 25 sentnerdən çox 
məhsul yığacağını söyləyib. Əliyusif 
Teyyubov yaradılan şəraitə, dəstəyə 
görə ölkə başçısına minnətdarlığını 
bildirib.

Xatırladım ki, pambıq yığımına 
başlanan ilk günlər rayonda əsl bay-
ram əhval-ruhiyyəsi var idi. Yadım-
dadır, pambıq yüklənən lafet karva-
nının yeni inşa olunan məntəqələrə 
yola salındığı gün keçirilən tədbirdə 
rayon icra hakimiyyətinin başçısı 

Ceyhun Cəfərov, aidiyyəti idarə, 
müəssisə və təşkilatların rəhbərləri, 
pambıq istehsalçıları, fermerlər, 
torpaq mülkiyyətçiləri, ictimaiyyət 
nümayəndələri iştirak edirdilər. 
Pambıqla doldurulan 30 lafetin qəbul 
məntəqələrinə göndərilməsi əsl 
məhsul bayramı təəssüratı yaradırdı. 

Həmin tədbirdə çıxış edən RİH 
başçısı C. Cəfərov ənənəvi kənd 
təsərrüfatı sahələrinin, o cümlədən, 
strateji məhsul olan pambıqçılığın 
inkişafı ilə əlaqədar ölkə  
Prezidenti İlham Əliyevin verdiyi 
tapşırıq və tövsiyələrlə bağlı qar-

şıda duran vəzifələrdən, bu sahəyə 
göstərilən dövlət dəstəyindən ətraflı 
danışmışdı. İcra başçısı cari ildə 
rayonda 4027 hektarda pambıq ye-
tişdirildiyini, bununla bağlı müvafiq 
olaraq, ümumilikdə 200 nəfər pambıq 
istehsalçısı ilə müqavilə bağlanıldığını 

bildirmişdi. 
Qeyd edilmişdi ki, rayonda 

pambığın becərilməsində suvarma, 
gübrələmə, kultivasiya, zərərverici və 
xəstəliklərə qarşı mübarizə, ucvurma 
və sair kimi aqrotexniki tədbirlər 
vaxtında həyata keçirilib. Pambıq 
istehsalçısı Şakir Teyyubov ötən il 
20 hektar sahədə pambıq əkdiyini və 
25,5 sentner məhsul götürdüyünü, 
bu il isə pambıq sahəsini artıraraq 
40 hektara çatdırdığını bildirmişdi. 
Pambıq istehsalçıları onlara ya-
radılan şəraitə, dəstəyə görə ölkə 
rəhbəri möhtərəm Prezidentimizə öz 
minnətdarlıqlarını bildirmişdilər. Vur-
ğulanmışdı ki, rayonun Carlı, Sığırlı, 
Qocalı, Köhünlü, Şilyan, Qarasu və 
bir sıra digər ərazi vahidlərində bol 
məhsul yetişdirilib.

Ceyhun müəllimlə söhbətimizdə 
məlum oldu ki, rayon rəhbəri təkcə 
bu ilin məhsulu barədə düşünmür, 
gələn il görüləcək işlər barədə də 
özünəməxsus planları var: “Prezident 
İlham Əliyev Azərbaycana valyuta 
axınının təmin edilməsi məqsədilə 
ixracyönümlü məhsulların istehsa-
lının xüsusi əhəmiyyət daşıdığını, 
pambığın da ixracyönümlü məhsul 
olduğunu və bu sahənin ciddi inkişaf 
etdirilməsini qarşımıza mühüm vəzifə 
kimi qoymuşdur. Həmin tapşırığın ic-

rasını təmin etmək məqsədilə rayonda 
bütün imkanlar təhlil olunaraq, bu il 
becərmə işləri aqrotexniki qaydalara 
uyğun aparılıb, sahələrdə bol məhsul 
yetişdirilib. Artıq 3 min tondan çox 
pambıq tədarük olunub. Başlıca 
vəzifəmiz yığımın mütəşəkkilliyini 
artırmaqla, qalan qısa müddət 
ərzində məhsulu itkisiz yığıb təhvil 
verməkdən ibarətdir”.

 Rayon rəhbəri qeyd etdi ki, 
pambıqçılığın inkişafı ilə əlaqədar 
Prezidentin tapşırığına uyğun olaraq, 
pambıq sahələrinin gələn il bir daha 
artırılması planlaşdırılır . Odur ki, 
pambıq əkiləcək yerlər indidən 
seçilməlidir: “Onu da qeyd edim ki, 
yüksək məhsul götürmək üçün pam-
bıq əkiləsi sahələrin şumu keyfiyyətli 
aparılacaq, qış aratına üstünlük 
veriləcəkdir”.

Biz də öz növbəmizdə “ağ 
qızıl” ustalarına uğurlar arzuladıq. 
İnanırıq ki, onların nümayiş etdir-
diyi təşəbbüskarlıq və işgüzarlıq 
ölkəmizin daha da qüdrətlənməsi 
istiqamətində həyata keçirilən 
siyasətə verilən töhfələr kimi 
qiymətləndiriləcək. 

İlqar HƏSƏNOV,  
“Xalq qəzeti”nin  

bölgə müxbiri

 � Abadlıq və quruculuq işlərinin geniş 
vüsət aldığı Gəncədə bir-birindən yaraşıqlı parklar, 
xiyabanlar, istirahət guşələri az deyil. Amma bunların 
arasında “Xan bağı”nın yeri bambaşqadır. Bura 
sakinlərin və xarici qonaqların ən sevimli istirahət 
məkanıdır desək,  yanılmarıq.

Qədim park ilin bü-
tün fəsillərində gözəlliyini 
qoruyub saxlayır. Şəhərin 
mərkəzində yerləşən istirahət 
parkı 3 hektar ərazini əhatə 
edir. Buranı bitki florasının 
zənginliyinə görə şəhərin 
“ağciyəri” də adlandırırlar. 
Vətəndaşların rahat istirahətini 
təmin etmək üçün parkda 
mütəmadi olaraq təmizlik 
işləri aparılır, əzəmətli xan 
çinarlara, ağac və kollara 
aqrotexniki qaydada qulluq  
göstərilir, səliqə-sahman 

yaradılır. Maraqlıdır ki, parkın 
ərazisi hər gün xüsusi şam-
punla yuyulur.

“Xan bağı” istirahət par-
kının rəhbəri Elmir Bağırov 

deyir:
– Ölkə Prezidenti cənab 

İlham Əliyevin sözləri 
ilə desək, “Xan bağı” 
nəinki Gəncə üçün, bütün 

Azərbaycan üçün çox əziz 
və doğma bir yerdir. Sadəcə 
olaraq, gəzinti üçün, istirahət 
üçün bağ deyil, bizim mənəvi 
tarixi sərvətimizdir”. Biz də 
parka məhz ölkə rəhbərimizin 

dediyi müqəddəs bir yer kimi 
baxırıq. Əməkdaşlarımız da  
parkda insanların mədəni 
istirahəti üçün əllərindən 
gələni edirlər. Park hər 
gün yuyulur, təmizlənir, 
ağaclar budanır, gül kolla-
rına əl gəzdirilir, suvarılır. 
Nəzarətimiz də çox güclü-
dür. Az qala bir yarpağın 
da qopub düşməsini bilirik. 
İnsafən, şəhər sakinləri özləri 

də parkı göz bəbəyi kimi 
qoruyurlar. 

Hamlet QASIMOV, 
“Xalq qəzeti”nin 

bölgə müxbiri

(Foto-fakt)

Gəncənin “Xan bağı”nın bir günü…

Kürdəmirlilər indiyədək 3 min tondan 
çox pambıq təhvil veriblər

Cəmi o cümlədən
24.10.2017-ci il tarixdə

Respublika üzrə cəmi 136413,2 128027,43 4061,22
Ağcabədi rayonu 9550,0 11713,49 381,05
Ağdam rayonu 3005,0 3985,09 130,93
Ağdaş rayonu 3000,0 2214,70 72,70
Ağsu rayonu 2500,8 1594,40 41,80
Beyləqan rayonu 8550,0 9922,16 338,80
Bərdə rayonu 8518,5 11866,79 555,67
Biləsuvar rayonu 11351,8 15097,26 718,26
Cəlilabad rayonu 500,0 659,30 17,00
Füzuli rayonu 2050,0 1206,00 66,60
Goranboy rayonu 5000,0 3588,60 144,80
Hacıqabul rayonu 1203,9 398,73 6,12
İmişli rayonu 15641,5 8204,68 215,71
Kürdəmir rayonu 4027,0 3082,95 72,63
Neftçala rayonu 11111,0 6159,24 158,61
Saatlı rayonu 17220,0 19219,20 339,30
Sabirabad rayonu 15055,0 12139,23 337,45
Salyan rayonu 7052,4 5673,70 139,40
Samux rayonu 53,0 15,28 0,87
Tərtər rayonu 3123,0 5348,73 160,97
Ucar rayonu 2500,0 1265,32 39,68
Yevlax şəhəri 2168,0 1687,88 42,87
Zərdab rayonu 3232,3 2984,70 80,00
Mənbə: Azərbaycan Respublikasının Dövlət Statistika Komitəsi

Rayonlar  Əkin sahəsi, hektar
Pambıq qəbulu məntəqələrinə təhvil verilmişdir, ton

25.10.2017-ci il tarixə pambıq tədarükünə dair operativ məlumat

Ölkə üzrə pambıq tədarükü 130 min tona yaxınlaşıb 
 � Oktyabrın 25-dək pambıq qəbulu məntəqələrinə ölkə üzrə  

128 min 27,43 ton məhsul təhvil verilib. 

Dövlət Statistika Komitəsindən 
AZƏRTAC-a bildiriblər ki, oktyabrın 24-də 
4061,22 ton pambıq tədarük olunub.

Pambıq tədarükündə əvvəlki kimi 
Saatlı rayonu öndədir. Rayon pambıqçıları 
indiyədək məntəqələrə 19219,20 ton məhsul 

təhvil veriblər. Biləsuvarda 15097,26 ton, 
Sabirabadda 12139,23 ton pambıq tədarük 
edilib.

AZƏRTAC pambıq tədarükünə dair 
oktyabrın 25-nə olan operativ məlumatı 
təqdim edir.


